
: Tan Sri Datuk Seri Panglima Haji Annuar Bin

Musa [ Ketereh ] minta MENTERI LUAR
NEGERI menyatakan pendirian Kerajaan
melibatkan krisis kemanusiaan dan konflik
melibatkan negara Islam dan apakah
pendekatan yang diambil bagi membantu

masyarakat Islam yang tertindas.




JAWAPAN
Tuan Yang di-Pertua,

Terima kasih saya ucapkan kepada Yang Berhormat Ketereh di atas

soalan yang dikemukakan.
Tuan Yang di-Pertua,

2.  Malaysia amat prihatin terhadap krisis kemanusiaan dan konflik-

konflik yang berlaku di kalangan negara-negara Islam pada masa kini.

3. Sebagai salah sebuah negara pengasas Pertubuhan Kerjasama
Islam (OIC), Malaysia sentiasa menyeru negara-negara Islam supaya
bersatu demi kemaslahatan umat Islam. Ini kerana pertelingkahan dan
konflik sesama negara Islam hanya akan membinasa tamadun Islam dan -
merugikan seluruh umat. Negara-negara Islam yang menghadapi
masalah tidak seharusnya membiarkan konflik berlarutan sehingga
memudaratkan masyarakat Islam dan menimbulkan krisis kemanusiaan

yang meruncing.

4. Malaysia prihatin dengan penderitaan beberapa negara Islam yang
mengalami krisis kemanusiaan seperti di Syria dan Yaman. Dalam hal ini,
Malaysia telah menyumbang USD500,000 semasa International
Humanitarian Pledging Conference in Syria pada 15 Januari 2014 dan
USD50,000 semasa London Syria Conference pada 4 Februari 2016.
Malaysia telah turut menyumbang USD100,000 kepada rakyat Yaman
pada tahun 2015.




Tuan Yang di-Pertua,

5.  Malaysia sentiasa menggunakan pendekatan kesederhanaan atau
wasatiyya untuk membantu negara-negara Islam yang mengalami konflik.
Malaysia berpendapat pendekatan wasatiyya dapat menyatukan pelbagai
pendapat untuk menerima jalan tengah dalam usaha mengelakkan
ketegangan dan mencari penyelesaian konflik yang mampan dan

saksama.

6. Selain itu, Malaysia merupakan anggota kepada beberapa
Kumpulan Perhubungan di peringkat Menteri-Menteri Luar Negeri OIC
yang berfungsi khusus untuk membincangkan isu-isu sensitif yang
melanda negara-negara Islam dan masyarakat Islam di negara-negara
bukan OIC. Kumpulan Perhubungan tersebut merangkumi isu-isu
mengenai Palestin, Masyarakat Islam Rohingya di Myanmar, Somalia,
Sierra Leone, dan Bosnia dan Herzegovina. Kumpulan-kumpulan
Perhubungan ini merupakan platform negara anggota OIC merangka
pelan tindakan strategik untuk membantu masyarakat Islam yang
tertindas.

Sekian, terima kasih.

minta MENTERI KEMAJUAN LUAR BANDAR DAN
WILAYAH menyatakan setakat manakah status kerja-
kerja awalan menaik taraf jalan Kampung Mangkubau
Laut, Pitas telah dilaksanakan. Bilakah jangkaan tarikh

siap sebenar projek ini.




JAWAPAN :

Tuan Yang Di-Pertua,

Untuk makluman Yang Berhormat, cadangan Projek
Naiktaraf Jalan Mongkubou Laut, Pitas, Sabah telah
diluluskan di bawah Rolling Plan Ketiga, Rancangan
Malaysia Kesebelas (RP3,RMKe-11) Tahun 2018. Projek
ini telah diluluskan dengan peruntukan sebanyak RM
113.0 juta dan skop kerja naiktaraf jalan sepanjang 27
km dan dua buah jambatan. Status terkini projek
adalah di peringkat rekabentuk terperinci. Projek
dijangka tender pada Mei 2018 dan dijangka siap pada
Julai 2020.




